ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	
[bookmark: _GoBack]Հայաստանի Հանրապետության կառավարության 2019 թվականի մարտի 21-ի N 283-Ա որոշման համաձայն Գյուղատնտեսության զարգացման հիմնադրամը գտնվում է լուծարման գործընթացում: Հիմնադրամի ամբողջ գույքը, ըստ նշված որոշման 3-րդ կետի հանձնվել է Հայաստանի Հանրապետության էկոնոմիկայի նախարարությանը: Հայաստանի Հանրապետության պետական եկամուտների կոմիտեի նախագահի 16.07.2019 թվականի N 300317 հանձնարարագրով 2019 թվականի դեկտեմբերի 13-ից վերսկսված լուծարային ստուգման արդյունքում կատարվել են 2018 թվականի ավելացված արժեքի հարկի և շահութահարկի պարտավորությունների ճշգրտում, որի արդյունքում 14.01.2020 թվականի դրությամբ առաջացել է 5,516.9 հազ. դրամի հարկային պարտավորություն: Հիմնադրամի հաշվարկային հաշվում առկա 1,544.1 հազ.դրամ գումարը ամբողջությամբ ուղղվել է նշված պարտավորության մարմանը, որի հետևանքով ապառքը կազմում է 3,972.8 հազ.դրամ, որի նկատմամբ հաշվարկվում են Հարկային օրենսդությամբ նախատեսված տույժ՝ յուրաքանչյուր ժամկետանց օրվա համար 0.075 տոկոսի չափով: Նախնական հաշվարկով, գումարի հատկացման դեպքում հաշվարկվող տույժի գումարը կկազմի 278.2 հազ.դրամ կամ հարկային պարտավորության մարման համար անհրաժեշտ է ընդհանուր հաշվով 4,251.0 հազ.դրամ: Քանի որ հիմնադրամը ներկայումս գույք չունի, ուստի  պարտավորությունը մարելու համար առաջարկվում է 2020 թվականի պետական բյուջեում կատարել վերաբաշխում և Հայաստանի Հանրապետության էկոնոմիկայի նախարարությանը հատկացնել 4,251.0 հազ.դրամ: 
	Միաժամանակ Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման 10-րդ հավելվածում Զբոսաշրջության զարգացման ծրագրի (ծրագիր 1190) N 11001 միջոցառման «Ներկայացուցչական ծախսեր» հոդվածով 300.0 հազ.դրամի ծառայությունների ձեռք բերման համար գնման ձևը սահմանված է «Գնանշման հարցում» ընթացակարգով, մինչդեռ Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի 23-րդ կետի 4)-րդ ենթակետի աղյուսակի 10-րդ տողի համաձայն նշված ծառայությունների գնման ձևը նախատեսված է «Մեկ անձ», ուստի առաջարկվում է կատարել համապատասխան փոփոխություն կատարել վերը նշված հավելվածում:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ  ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

Նախագծի ընդունմամբ ՀՀ 2020 թվականի պետական բյուջեի եկամուտների և ծախսերի ծրագրային ցուցանիշները կավելանան 4,251.0 հազ.  դրամով:

ՏԵՂԵԿԱՆՔ

	Նախագծի ընդունման կապակցությամբ նորմատիվ իրավական այլ ակտերի ընդունման կամ գործող իրավական ակտերում փոփոխություններ կատարելու անհրաժեշտություն չկա:    

